
1589/2026 EBAZPENA, IRAILAREN 15EKOA, OSAKIDETZA-EUSKAL OSASUN ZERBITZUKO ZUZENDARI
NAGUSIARENA, ZEINAREN BIDEZ ZENBAIT IRIZPIDE EZARTZEN BAITIRA OSAKIDETZA-EUSKAL
OSASUN ZERBITZUAK UNIBERTSITATEKO IRAKASKUNTZA-ZENTROETARA SARTZEKO LEHIAKETEN
BALORAZIO-BATZORDEAREN BATZORDEKIDEAK IZENDATZEKO.

Abenduaren 2leko 6/2001 lLege Organikoa aldatzen duen apirilaren 12ko 4/2007 Lege
Organikoak emandako idazkiaren arabera (azken xedapenetako lehena), Osasunari buruzko
apirilaren 25eko 14/1986 Lege Orokorraren 105. artikuluak hau ezartzen du:

"1. Administrazio publikoen plangintza asistentzialaren eta irakaskuntza-plangintzaren
esparruan, unibertsitateen eta erakunde sanitarioen arteko itun-araubideak ezarri ahal izango
du erakunde sanitarioko lanpostu asistentzial eta osasun-publikoko lanpostu jakin batzuk
unibertsitate-irakasleen edozein modalitateri lotuta egotea.

2. Unibertsitateko irakaskuntza-zentroetako irakasleen kasuan, lotutako lanpostuak lehiaketa
bidez hornituko dira, dagozkien unibertsitateko irakaskuntza-zentroetarako sarbidea lortzeko
lehiaketetan hautatuak izan direnen artean, dagozkien arauen arabera.

Aipatutako lehiaketen aurreko egiaztapen nazionaleko prozesuetan parte hartzen dutenek, aipatu
arauetan eskatzen diren baldintzak betetzeaz gain, dagokion lanbide sanitarioan jarduteko gaitzen
dien titulua (eta, hala badagokio, osasun-zientzietako espezialistarena ere) dutela egiaztatu
beharko dute. Gainera, erregelamenduz zehaztutako kualifikazioari buruzko eskakizunak bete
beharko dituzte.

Aipatutako sarbide-lehiaketak ebazten dituzten batzordeetan, dagokion erakunde sanitarioak
zozketa publiko bidez aukeratuko ditu batzordekideetako bi. Batzorde horiek hautagaien jarduera
asistentziala baloratu beharko dute, erregelamenduz zehazten den moduan.”

EHUko Gobernu Kontseiluak, 2026ko martxoaren 26ko bilkuran, lotutako bost lanpostu onartu
zituen erantsitako irakasle kategorian, aurretik Batzorde Mistoak 2026ko otsailaren 4ko bilkuran
onartu zituenak. Ondorioz, sarbide-lehiaketak ebatziko dituzten batzordeak sortu behar dira.

Ezarritakoa betetzeko, Osakidetza-Euskal osasun zerbitzuari agindu zaio legez adostutako batzorde
bakoitzeko bi batzordekideak hautatzeko, zozketa publiko bidez. Beraz, hau ebazten da:

EBAZPENA

Lehenengoa.— Batzordeko batzordekideak, batzordekide titular eta ordezkoak izango diren aldetik,
zozketa publiko bidez hautatuko dira, eta zozketa Osakidetza-Euskal osasun zerbitzuko Zuzendaritza
Nagusiaren egoitzan egingo da.

Tokia, eguna eta ordua Osakidetza-Euskal osasun zerbitzuaren webgunean iragarriko dira, jende
guztiak horren berri izan dezan. Zozketa egin baino gutxienez 5 egun lehenago iragarriko da.

Bigarrena.~ Zozketa Osakidetza-Euskal osasun zerbitzuko Langileen eta Talentuaren zuzendariak
zuzenduko du.

Zozketaren parte-hartzaile izango dira Aholkularitza Juridikoko letradu bat (aholkulari jardungo duena)
eta Hautaketako eta Horniketako zuzendariordea (idazkari jardun eta zozketaren emaitzaren akta
egingo duena).

Hirugarrena.— Batzordekideek arauan aurreikusitako baldintzak bete behar dituztenez, errolda bat
egingo da baldintzak betetzen dituzten pertsonekin, betiere jada Osakidetza-Euskal osasun zerbitzuan
existitzen diren eta bete nahi diren erantsitako irakasle kategoriaren lotutako bost lanpostu
horietakoak diren kategorietan dauden pertsonak badira.

Errolda hori Zuzendaritza Nagusiaren egoitzan jarriko da, interesdunek kontsulta dezaten.

Ebazpen hau Osakidetza-Euskal osasun zerbitzuaren webgunean argitaratu eta hurrengo hiru
egunetan erakutsiko da.

Laugarrena.— Pertsonen hautaketa lehen abizenaren lehen letrak zehaztuko du.

Letra hautestontzi batean sartutako alfabetoko letretatik aterako da. Ausaz aterako da letra horietako
bat, eta horrek zehaztuko du batzordekideak hautatzeko ordena.

Genero bakoitzak gutxienez % 40ko ordezkaritza izan beharko du. Horregatik, bi sexuak txandakatuz
egingo da hautaketa: lehenik, bi titularrak izendatuko dira, eta, bigarrenik, bi ordezkoak, txandakatze
berarekin.

Kategoria bakoitzari dagokion errolda osatzen duten pertsonen kopuruak ahalbidetzen duenean baino
ez da posible izango genero-ordezkagarritasuna. Adierazpen hori errolda horietan sar daitezkeen
pertsonen kopuru mugatua kontuan hartuta egiten da.

Bosgarrena.— Zozketa amaitutakoan, idazkariak egindako aktan jasoko da emaitza, eta webgunean
argitaratuko da. Era berean, Euskal Herriko Unibertsitateari (EHU) horren berri emango zaio,
batzordekide gisa hautatutako pertsonak izenda ditzan, bai eta izendatutake pertsonei ere, jakinaren
gainean egon daitezen.

Seigarrena.— Administrazio Publikoen Administrazio Prozedura Erkidearen urriaren leko 39/2015
Legeak, Euskadiko Antolamendu Sanitarioaren ekainaren 26ko 8/1997 Legeak eta Osakidetza-Euskal
osasun zerbitzuko Estatutuak ezartzen dituen azaroaren 1iko 255/1997 Dekretuak ezarritakoaren
arabera, ebazpen honen aurka gora jotzeko errekurtsoa aurkeztu ahal izango zaio Osakidetza-Euskal
osasun zerbitzuko Administrazio Kontseiluari. Horretarako, hilabeteko epea izango da, Ebazpena
Osakidetza-Euskal osasun zerbitzuko webgunean argitaratu eta hurrengo egunetik aurrera.

